
«Татарстан Республикасында халыкка адреслы социаль ярдәм күрсәтү турында» Татарстан Республикасы Законының 1 һәм 6 статьяларына үзгәрешләр кертү хакында»
Татарстан Республикасы закон проектына
АҢЛАТМА

«Татарстан Республикасында халыкка адреслы социаль ярдәм күрсәтү турында» Татарстан Республикасы Законының 1 һәм 6 статьяларына үзгәрешләр кертү хакында» Татарстан Республикасы закон проекты «Сәяси репрессияләр корбаннарын реабилитацияләү турында» 1991 елның 18 октябрендәге 1761-1 номерлы Россия Федерациясе Законының  (алга таба – Реабилитация турындагы закон) 13 статьясы нигезләмәләрен гамәлгә ашыру максатларында эшләнгән.
[bookmark: _GoBack]Реабилитация турындагы законның күрсәтелгән нормасына ярашлы рәвештә репрессияләр белән бәйле рәвештә торак урыннарын югалткан реабилитацияләнгән затларның репрессияләр кулланылганчы яшәгән җирләренә һәм торак пунктларына яшәү өчен кайту хокукы таныла. Элеккеге яшәү урынына кире кайткан очракта, реабилитацияләнгән затлар һәм аларның гаилә әгъзалары Россия Федерациясе субъектлары законнарында каралган тәртиптә исәпкә алына һәм торак урыннар белән тәэмин ителә. Бу хокук шулай ук аларның гаилә әгъзаларына һәм аларның репрессияләр кулланылганчы репрессияләнгән кешеләр белән бергә яшәгән башка туганнарына, шулай ук иректән мәхрүм итү урыннарында, сөргендә, махсус торак урыннарында туган балаларга да кагыла. Туганнарның репрессияләре белән бәйле мәҗбүри күченү факты документлар белән расланмаса,  әлеге фактны суд билгели ала.
Шулай итеп, Россия Федерациясе субъекты законнары белән репрессияләр белән бәйле рәвештә торак урыннарын югалткан реабилитацияләнгән затларны  алар репрессияләр кулланылганчы яшәгән җирләренә һәм торак пунктларына яшәү өчен кире кайтканда исәпкә алу һәм торак урыннары белән тәэмин итү тәртибе каралырга тиеш.
Әлеге тәртипне билгеләү хокукын Татарстан Республикасы Министрлар Кабинетына бирергә тәкъдим ителә.
Россия Федерациясе Конституция судының 2019 елның 10 декабрендәге 39-П номерлы карары нигезендә реабилитацияләнгән затларның элеккеге яшәү урыннарына кире кайткан очракта торак урыннары белән тәэмин ителү хокукы һичшиксез үтәлергә тиешле, гражданнарның башка категорияләре өчен торак законнары белән билгеләнгән шартларны үтәмичә гамәлгә ашырыла һәм реабилитация турында Законның 13 статьясы нигезләмәләрен исәпкә алып, аны үтәү буенча дәүләт хакимияте органнарының бурычы булып тора.
Татарстан Республикасында репрессияләр белән бәйле рәвештә торак урыннарын югалткан реабилитацияләнгән затларны  алар репрессияләр кулланылганчы яшәгән җирләренә һәм торак пунктларына яшәү өчен кире кайтканда исәпкә алу һәм торак урыннары белән тәэмин итү тәртибен билгеләү әлеге бурычны үтәүгә, әлеге категориягә керүче затларның аларның ата-аналары аларга карата  репрессияләр кулланылганчы яшәгән урыннарга яшәү өчен кайтуга дәүләт (федераль закон чыгаручы) тарафыннан танылган хокукын гамәлгә ашыруга юнәлдерелгән.
Бүгенге көндә җирле үзидарә органнарында торак урыннарына мохтаҗлар сыйфатында исәптә торучы гражданнар арасында, республикада аларны билгеләү (исәпкә алу) тәртибе булмаганлыктан, репрессияләр аркасында торак урыннарын югалткан һәм репрессияләр кулланылганчы яшәгән җирләренә һәм торак пунктларына яшәү өчен кайтырга теләк белдергән реабилитацияләнгән затлар өчен билгеләнгән критерийларга туры килгән затлар билгеләнмәгән, моны республика Министрлар Кабинеты вәкаләтләренә бирергә тәкъдим ителә.
Реабилитацияләү турындагы законның 13 статьясында билгеләнгән хокукны гамәлгә ашыру Россия Федерациясенең күп кенә субъектлары законнарында, мисалга, Чувашия Республикасының «Торак мөнәсәбәтләрен җайга салу турында» 2005 елның 17 октябрендәге 42 номерлы законында (хокук аңа Чувашия Республикасының 2021 елның 24 декабрендә кертелгән 104 номерлы Законы белән билгеләнгән); Түбән Новгород өлкәсенең «Түбән Новгород өлкәсендә торак сәясәте турында» 2007 елның 7 сентябрендәге 123-З номерлы Законында; Башкортстан Республикасының «Башкортстан Республикасында сәяси репрессияләр корбаннарына социаль ярдәм турында» 2004 елның 17 декабрендәге 133-З номерлы Законында; Марий Эл Республикасының «Марий Эл Республикасында гражданнарның аерым категорияләренә социаль ярдәм һәм социаль хезмәт күрсәтү турында» 2004 елның 2 декабрендәге 50-З номерлы Законында; Мордовия Республикасының «Мордовия Республикасында яшәүче халыкның аерым категорияләренә социаль ярдәм  чаралары турында» 2004 елның 28 декабрендәге 102-З номерлы Законында; Оренбург өлкәсенең «Оренбург өлкәсе территориясендә гражданнарның аерым категорияләренә торак урыннары бирү турында» 2007 елның 13 июлендәге 1347/285-IV-ОЗ номерлы Законында; Самара өлкәсенең «Самара өлкәсе территориясендә яшәүче гражданнарның аерым категорияләрен торак урыннары белән тәэмин итү турында» 2006 елның 11 июлендәге 87-ГД номерлы Законында; Саратов өлсәсенең «Саратов өлкәсендә торак биналар бирү турында» 2005 елның 28 апрелендәге 39-ЗСО номерлы Законында; Липецк өлкәсенең «Репрессияләр белән бәйле рәвештә торак биналарын югалткан реабилитацияләнгән затларны һәм аларның гаилә әгъзаларын элеккеге яшәү урынына кайткан очракта исәпкә алу һәм торак урыннары белән тәэмин итү тәртибе турында» 2014 елның 15 гыйнварындагы 245-ОЗ номерлы Законында һәм башкаларда билгеләнгән.



